
					此页尚未校对




　〈越詩縣北凌雲山牙鼓舊名洞生豐長沛人安得此先隴曾聞南漢鋹亦冐神明後此恐其所從煩君掃〉

　〈塵垢〉蓮花〈縣西二十五里峯巒合聳狀如蓮花構祠其間祠下有龍湫鎭𡑅以鉅鍾時或掘入二尺〉

　〈餘卽有泉湧出董圭峯詩蓮花自西來叅差挿天碧屹立對武頭東西表封域杜陵賦仙掌退之詠如舡〉

　〈安得移此花種君賔幙前〉金精〈縣西北十五里欝爲巨鎭峯巒皆石望之如陣雲丹崖翠壁𤇆靄明〉

　〈滅奇恠萬狀道家列爲堪輿第三十五福地舊傳漢張華女麗英年十五入山得道長沙王吳芮聞而聘〉

　〈焉麗英乃昇高紿曰山有石室中通洞天鑿之當相見芮大發兵攻鑿旣通見女乗柴雲半空語曰吾爲〉

　〈金星之精降治此山言訖而去山因以名其峯凡十二曰蓮花合掌仙桃凌霄黄竹披髪望仙三巘伏虎〉

　〈翠㣲瑞玉石鼓洞一曰碧虚　國朝毎歳春秋仲月命有司致祭有樓閣祠宇凡諸名賢𨓜士多留題其〉

　〈間麗英飛昇時自作詩十八章今存其五云哀哀世事悠悠我意不可敵兮王威不可奪兮余志石鼓石〉

　〈鼓悲哉下土自我來觀民生實苦有鸞有鳳自舞自歌何爲不去蒙垢實多凌雲爍漢逺絶塵蘿世人之〉

